
  اوعى تفتكر ان احباطك ده بيقربك من ربنا ميل لواحد اوعى تفتكر ان منزر وشك وانت مقفول ومحبط وحزين وانا ضايع وانا مش نافع وانا مش لاقي قلبي اوعى تفتكر ان ده عبادة تتعبد بها الى الله

  انما انت بهزا عاجز تبتعد عن الله والعياذ بالله. وتسقط من نظر الله والعياذ بالله. امال ايه؟ العمل الصالح. القرآن قال لك ما تحبطش. عائز تغير قلبك اشتغل من اعجب الايات قول الله سبحانه وتعالى كنتم خير امة اخرجت للناس

  على شروط ايه هي تأمرون بالمعروف وتنهون عن المنكر وتؤمنون بالله. طب الايمان قبل العمر والنهي؟ لا ييجي بعد الدعوة الى الله. ليه؟ يا اخوانا ما هو انت تلاقي واحد يقول لك انا ما اعرفش اشتغل في

  الدعوة غير لو لقيت قلبي. لا يا حبيبي. اتكلم عن ربنا وانت تلاقي قلبك. انزل اعمل جولة وانت تلاقي قلبك. اشتغل في الدعوة وانت تلاقي قلبك. فييجي الايمان الدعوة الى الله. يعني ربنا جاب التلاوة قبل الايمان. جاب العمل قبل الايمان. اللي عايز ايمانه يزيد يعمل اعمال صالحة. الفكر المشاعري العجيب اللي عند بعض الملتزمين

  مش لاقي قلبي انا عايز الاقي قلبي عشان اعرف اقوم الليل. الاقي قلبي عشان اعرف ادعو الى الله. رح اكفل يتيم وانت تلاقي قلبك. اتكلم عن ربنا وانت تلاقي قال تعالى افلم يسيروا في الارض فتكون لهم قلوب. قال العلماء فاء هنا اللي هي الفاء التعقيبية. ان اللي بعدها مترتب على اللي قبلها

  اتحرك وانت تلاقي قلبك. قلبك مش هييجي وانت راكن. قال تعالى يا ايها الناس اعبدوا ربكم الذي خلقكم والذين من قبلكم لعلكم تتقون. عايز تلاقي مقام التقوى وتلاقي قلبك مليان تقوى اشتغل اعبده. ده المفروض ان انا التقوى تيجي عشان اعبد لأ

  اعبد والتقوى تيجي. قال تعالى ولا تتمنوا ما فضل الله به بعضكم على بعض اوعوا اوعوا تعيشوا حياتكم اماني واحد ناجح. اه نفسي ناجح زيه يشوف واحد مش عارف عمل اه. نفسي ابقى عندي علم في التفسير زيه. تشوف واحد بيجري اه ولا تتمنوا. ما فضل الله

  بعضكم على بعض ما تقضيش حياتك اماني. زي ليس بامانيكم كده. زي وتمنى على الله الاماني. امال الحل ايه؟ عايز تغير حالك؟ عايز تترقى وتتطور؟ اه واحد للرجال نصيب مما اكتسبوا. وللنساء نصيب مما اكتسبن. قال السعدي رحمه الله اكتسبوا على وزن افتعلوا. اي اذا

  اردت ان تغير حالك فليس الطريق هو الاماني. وانما الطريق هو الافتعال. الطريق هو المجاهدة. احلام اليقزة مش هتغير لك حاجة. هتغمض عينك هتلاقي نفسك لسه في المكان اللي انت فيه. فوق فوق وادفع تمن التغيير. طب الحل ايه يا رب؟ واحد اكتسبه. اتعب. قم اشتغل. اتنين. اشتغلت

  ارفع ايدك بقى وقل يا رب. واسألوا الله من فضله. بس بعد ما اشتغلت. بس بعد ما بزلت ارفع ايدك وقل يا رب صلح لي حالي. يا رب غير لي حالي. يا رب

  اشفي لي مرضي. يا ربي يا ربي وفقني. يا رب انا عايز ابقى بني ادم. انا عايز ابقى ناجح. انا عايز حالي ينصلح ارفع ايدك وقل واطلب من ربنا واسألوا الله من فضله
  -
    
      00:02:56
    
  



